
ᑐᓂᓯᔪᑦ: 
 

ᐊᕙᑎᓕᕆᔨᒃᑯᑦ, 

ᓄᓇᕗᑦ ᒐᕙᒪᒃᑯᖏᑦ 
 
 



ᓯᕗᓕᖅᑎᐅᑉ ᐅᓂᒃᑳᓕᐊᕆᓯᒪᔭᖏᑦ ᓇᐃᓪᓕᑎᖅᓯᒪᓪᓗᑎᒃ 
 
ᐃᖃᓗᐃᑦ ᓯᑎᒃᑯᖏᑦ ᐊᖏᔪᐊᓗᓐᓂᒃ ᓴᖅᑮᓯᒪᒻᒪᑕ ᐃᒪᕐᒧᑦ ᓚᐃᓚᔅᓯᑖᕈᑕᐅᕙᑦᑐᓂᒃ. ᑕᒪᒃᑯᐊ 
ᓈᓯᒪᓪᓗᑎᒃ ᐅᖃᐅᓯᖃᖅᑐᑎᓪᓗ ᐊᒥᓱᓂᒃ ᐊᕙᑎᓕᕆᔨᒃᑯᑦ ᐃᓱᒫᓗᑎᖏᓐᓂ ᐊᐅᓚᑦᑎᓂᕐᒥᑦ, 
ᒫᓐᓇᐅᔪᖅ ᑐᔅᓯᖃᐅᑕᐅᔪᓂᓪᓗ ᐱᔾᔪᑎᖃᖅᑐᑎᒃ.  
 
ᑕᐃᒪᐃᒃᑲᓗᐊᖅᑎᓪᓗᒋᑦ, ᐅᖃᖅᓯᒪᒻᒪᑕ ᓯᑎᒃᑯᑦ ᓇᓖᕌᕈᑕᐅᓯᒪᔪᑦ ᐆᑦᑐᖅᑕᐅᓯᒪᓐᖏᒻᒪᑕ ᓄᓇᕗᒻᒥ, 
ᐊᒻᒪᓗ ᐃᓱᒪᖅᓴᖅᓯᐅᕈᑕᐅᔪᓐᓇᕐᓂᐊᕋᑎᒃ “ᐆᑦᑐᖅᑕᐅᓗᑎᒃ”. ᓯᑎᒃᑯᑦ ᓇᓗᓇᐃᖅᓯᑦᑎᐊᕆᐊᕐᓂᐊᖅᑐᑦ 
ᖃᓄᐃᓕᖓᓂᐊᕐᓂᕐᒥᓂᒃ ᐊᒻᒪᓗ ᑐᓴᕈᑎᑦᑎᐊᕙᓐᓂᒃ ᓴᖅᑮᓗᑎᒃ ᓇᓗᓇᐃᖅᓯᒪᓐᖏᑕᖏᓐᓂ.    
 
ᑯᕕᔪᓄᑦ ᐸᕐᓇᐅᑏᑦ (ᑭᓱᑐᐃᓐᓇᕐᓄᑦ ᐱᓕᕆᕕᐅᔪᓄᓪᓗ) ᐱᔭᕇᖅᓯᒪᐸᓗᓕᖅᑐᑦ ᐊᒻᒪᓗ ᒪᓕᑦᑐᑦ 
ᓄᓇᕗᑦ ᑯᕕᔪᓄᑦ ᐸᕐᓇᐅᑏᑦ ᐅᖃᐅᓯᐅᒋᐊᖃᕐᓂᖏᓐᓄᓪᓗ ᑐᐊᕕᕐᓇᖅᑐᓄᑦ ᐊᑐᐊᒐᕐᓂᑦ, ᐊᒻᒪᓗ 
ᑎᑎᕋᖅᓯᒪᓪᓗᑎᒃ ᓄᓇᕗᑦ ᐃᒪᕐᒧᑦ ᑲᑎᒪᔩᑦ ᐊᑐᐊᒐᕐᓂᑦ ᑯᕕᔪᓄᑦ ᑐᐊᕕᕐᓇᖅᑐᓄᑦ ᐸᕐᓇᐅᑎᓂᒃ. 
ᓯᑎᒃᑯᑦ ᑎᑎᕋᖁᔭᐅᒋᕗᑦ ᑐᐊᕕᕐᓇᖅᑐᓄᑦ ᐸᕐᓇᐅᑎᓂᒃ ᑭᓈᓗᒃᑯᕕᖓᓐᓄᑦ, ᑯᕕᑦᓴᐅᑎᖏᓐᓄᓪᓗ 
ᓴᓗᒻᒪᖅᓴᐃᕕᒻᒥᑦ ᓯᒥᑦᑕᐅᑎᖃᕐᓗᑎᒃ, ᐊᓯᖏᓐᓂᓪᓗ. 
 
ᓯᑎᒃᑯᑦ ᓂᕈᐊᖅᓯᒪᒻᒪᑕ ᐃᒥᕐᓗᑐᓂᒃ ᓴᓗᒻᒪᖅᓴᐃᕕᒻᒥᑦ - ᓱᕈᕐᓗᓐᓂ - ᐱᐅᑦᑎᐊᕐᕙᓗᑦᑐᒥᑦ, 
ᐊᑐᖅᑕᐅᖃᑦᑕᖅᓯᒪᓪᓗᑎᓪᓗ ᐊᓯᖏᓐᓄᑦ. ᓯᑎᒃᑯᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᖏᑦ ᓱᕈᕐᓄᑦ 
ᕿᒥᕐᕈᔭᐅᓯᒪᕗᖅ ᐊᔾᔨᖏᒌᓐᖏᑦᑐᓂᒃ ᐊᑐᖅᑕᐅᔪᓐᓇᕋᔭᖅᑐᓂᒃ ᐃᖅᑲᓇᐃᔭᖅᑎᖃᕈᓐᓇᕐᔪᑕᐅᓪᓗᑎᒃ 
ᓱᓗᒻᒪᖅᓴᐃᓂᕐᒥᑦ ᐃᒥᕐᓗᓂᒃ ᓱᓗᒻᓴᖅᓴᐃᕕᒻᒥᑦ. ᑕᐃᒪᐃᒃᑲᓗᐊᖅᑎᓪᓗᒍᒪ ᐊᑐᖁᔭᐅᕗᑦ ᓯᑎᒃᑯᑦ 
ᐃᓱᒪᖅᓴᖅᓯᐅᖁᔭᐅᓪᓗᑎᒃ ᓇᓖᕌᕈᑎᔅᓇᓂᒃ ᓲᕐᓗ ᐊᑐᕈᓐᓇᕐᓗᑎᒃ ᐅᓪᓗᒥᒧᑦ ᐊᑐᕋᔅᓴᓂᒃ ᐱᐅᒧᓂᒃ 
ᐊᑑᑎᖃᑦᑎᐊᕐᓂᐊᖅᑐᑎᓪᓗ - ᓲᕐᓗ ᐃᔾᔪᓕᐅᕈᑎᔅᓴᓂᒃ - ᐃᓯᖅᓴᒨᖅᑕᐅᑐᐃᓐᓇᖏᓪᓗᑎᒃ. 
 
ᐃᓚᖓ ᐊᕙᑎᓕᕆᔨᒃᑯᑦ ᐃᓱᒫᓘᑎᖓ ᑐᔅᓯᕋᐅᑎᒥᒃ ᐊᔾᔨᐅᖏᑦᑐᓂᒃ ᑐᓴᖅᑕᐅᓯᒪᔪᓂᒃ ᕿᓚᒥᒧᑦ 
ᐊᑯᓂᒧᓪᓗ ᐊᐅᓚᑕᐅᒐᔭᖅᑐᓂᒃ ᑭᓈᓗᒃᑯᕕᐅᔪᒥᑦ ᒫᓐᓇ. ᐱᓗᐊᖅᑐᒥᑦ, ᐊᕙᑎᓕᕆᔨᒃᑯᑦ ᐃᓱᒫᓗᒻᒪᑕ 
ᑎᑎᕋᖅᓯᒪᑦᑎᐊᖅᑐᑦ (ᐅᖃᐅᓯᐅᓯᒪᓪᓗᑎᒃ ᖃᐅᔨᓴᖅᑕᐅᓯᒪᔪᑦ) ᓴᓇᒋᐊᕆᐊᖃᕐᖓᑕ ᐅᓪᓗᒥᒧᓪᓗ 
ᐋᖅᑭᓱᖅᑕᐅᓗᑎᒃ ᑭᓯᐊᓂᓕ ᑕᒪᓐᓇ ᑕᐃᒪᐃᔅᓯᒪᓐᖏᑦᑐᖅ. ᑕᐃᒪᓕ, ᐱᔭᕇᖅᓯᒪᔫᔮᖏᑦᑐᑦ 
ᐸᕐᓇᐅᑎᒥᓂᒃ ᑭᓈᓗᒃᑯᕕᒻᒧᑦ, ᐱᑕᖃᕆᐊᖃᖅᑑᒐᓗᐊᖅ. ᑭᓈᓗᒃᑯᕕᒃ ᓯᑎᒃᑯᑦ 
ᓴᓗᒻᒪᖅᓴᐃᕕᒋᑐᐊᕐᖓᒍ ᑭᓯᐊᓂ ᐊᓯᐊᓂ ᐱᓚᐅᖅᑎᓐᓇᒋᑦ ᐃᒥᕐᓗᒻᒧᑦ ᓴᓗᒻᒪᖅᓴᐃᕕᒻᒥᑦ 
ᐊᐅᓚᒋᐊᖃᖅᑐᓂᒃ ᐊᒻᒪᓗ ᐊᓯᖏᓐᓂ ᐊᑐᖅᑕᐅᒍᓐᓇᕋᔭᖅᑐᓂᒃ ᑐᐊᕕᕐᓇᑎᓪᓗᒍ - ᐃᓱᒪᒋᔭᐅᕗᓪᓕ 
ᑕᒪᓐᓇ ᓂᓪᓕᐊᒍᑕᐅᓪᓗᓂ ᐊᕙᑎᓕᕆᔨᒃᑯᓐᓄᑦ - ᐊᑐᓕᖁᔭᐅᕗᑦ ᓯᑎᒃᑯᑦ ᐸᕐᓇᐅᑎᓕᐅᕐᓗᑎᒃ, 
ᐃᓱᖃᕐᓗᑎᒃ, ᐊᐅᓚᑦᑎᓂᕐᒥᑦ ᑭᓈᓗᒃᑯᕕᐅᔪᒥᑦ. 
 
ᐊᕙᑎᓕᕆᔨᒃᑯᑦ ᑭᓈᓗᒃᑯᕕᒻᒥᑦ ᓴᓗᒻᒪᖅᓴᐃᔾᔪᑎᒥᒃ ᐊᐅᓚᓂᖏᓐᓂ ᑲᒪᒋᔭᐅᓂᖏᓐᓂᓪᓗ ᐊᑐᐊᒐᕐᓂᑦ, 
ᓇᓗᓇᐃᔭᖅᓯᒪᑦᑎᐊᖅᑐᑦ ᐊᒻᒪᓗ ᓈᒻᒪᑦᑑᔮᑦᑎᐊᖅᑐᑎᒃ. ᐊᑐᓕᖁᔭᐅᕗᑦ ᓯᑎᒃᑯᑦ ᐊᑐᓕᖅᑎᑦᑎᓗᑎᒃ 
ᑕᐃᒪᐃᑦᑐᓂᒃ ᐊᑐᐊᒐᕐᓂᑦ ᑕᕝᕙᑦᑕᐅᑎᒋᐸᓗᒃ. 
 
 
ᓄᐊᑦᑎᕙᓪᓕᐊᓕᖅᑎᓪᓗᒋᑦ ᑕᒪᔅᓱᒥᖓ, ᑐᓴᕈᑎᓂᒃ ᑕᐃᑲᓂ ᐅᐊᓐᓇᖓᓃᑦᑐᒥᑦ 40-ᒥᑦ 
“ᐃᒋᑦᑎᕕᐅᕙᑦᑐᒥᑦ ᓄᓇᒧᑦ” ᐊᖏᓪᓕᒋᐊᖅᑕᐅᒋᐊᖃᖅᑐᖅ, ᑯᕕᕕᓐᓂᒃ, ᑯᕕᕖᓪᓗ 
ᐃᒋᑕᐅᔪᓪᓗ/ᓴᓗᒻᒪᖅᓴᑕᐅᒋᐊᖃᖅᑐᓪᓗ ᐱᔭᐅᓚᐅᖅᓯᒪᓐᖏᑦᑐᑦ ᐊᕙᑎᓕᕆᔨᒃᑯᓐᓂ; ᑲᑎᒪᓂᖏᓐᓂ 
ᓯᑎᒃᑯᑦ ᐊᒻᒪᓗ ᐊᕙᑎᓕᕆᔨᒃᑯᑦ ᐊᑐᐊᒐᓕᕆᔩᑦ ᕖᕗᐊᕆᒥ 2, 2006-ᖑᑎᓪᓗᒍ.  
 
ᓯᑎᒃᑯᑦ ᑐᓂᓯᒋᐊᖃᖅᑯᑦ ᐊᑯᓂᒧᑦ ᓴᓗᒻᒪᖅᓴᐃᓂᕐᒧᑦ ᑭᓈᓗᓐᓂᒃ ᐸᕐᓇᐅᑎᓕᐊᕆᓯᒪᔭᖏᓐᓂ ᐅᑭᐅᓂᒃ 
ᑎᓴᒪᓂᒃ ᐃᓗᐊᓂ ᑕᐃᒫᒃ ᐊᑦᑕᓇᐃᖅᓯᒪᓗᒋᑦ/ᓄᑖᕈᖅᑎᑕᐅᓗᑎᒃ ᐃᒪᕐᒧᑦ ᓚᐃᓴᔅᓯᖏᓐᓄᑦ, 
ᕿᒥᕐᕈᔭᐅᒋᐊᖃᖅᑐᖅ ᐊᖏᖅᑕᐅᓗᑎᓪᓗ ᓄᓇᕗᑦ ᐃᒪᕐᒧᑦ ᑲᑎᒪᔨᖏᓐᓄᑦ.  
 
 



ᓱᕈᓐᓇᖅᑐᓂᓪᓕ ᓯᑎᒃᑯᑦ ᖃᐅᔨᒪᒻᒪᑕ “ᓯᔾᔭᒦᑦᑐᑦ”, ᓯᑎᒃᑯᑦ ᐃᖃᓗᓐᓂ ᐊᐅᓚᑦᑎᒍᑎᔅᓴᓂᒃ 
ᐸᕐᓇᐅᑎᓂᒃ ᓱᕈᕐᓇᖅᑐᓄᑦ ᐃᔾᔪᓂᒃ ᐃᒪᕐᒥᓪᓗ ᐸᕐᓇᐅᑎᓕᐅᕆᐊᖃᖅᓯᒪᕗᑦ ᕿᒫᒋᐊᖃᕐᓂᕈᑎᓪᓗ 
ᐅᕝᕙᓘᓐᓃᑦ ᐊᓯᖏᓐᓂ ᓯᑎᒃᑯᑦ ᑲᒪᒋᔭᕆᐊᖃᕋᔭᖅᑕᖏᓐᓂ ᑐᐊᕕᕐᓇᖅᑐᖃᓕᕐᓂᖅᑲᑦ 
ᓱᕈᓐᓇᖅᑐᑕᖃᖅᑐᒋᔭᐅᓕᕐᓂᖅᑲᑦ ᐸᕐᓇᐅᑎᖃᕆᐊᖃᖅᑯᑦ.  
 
ᓯᑎᒃᑯᑦ ᑐᓂᓯᒋᐊᖃᖅᑯᑦ, ᕿᒥᕐᕈᔭᐅᓂᐊᕐᖓᑕ ᐊᖏᖅᑕᐅᓗᑎᓪᓗ, ᕿᒪᑦᑕᐅᒋᐊᖃᖅᑐᓂᒃ ᐊᒻᒪᓗ 
ᓴᓇᒋᐊᖅᑕᐅᒋᐊᖃᖅᑐᓄᑦ ᐸᕐᓇᐅᑎᓂᒃ ᐃᓪᓗᓂᒃ ᐊᐅᓚᑦᑎᒋᐊᖃᖅᑕᖏᓐᓂᐊᒻᒪᓗ ᐃᓚᖓᓐᓂ 
ᖃᐅᑕᒫᑦ ᑲᒪᒋᖃᑦᑕᖅᑕᖏᓐᓄᑦ ᐊᒻᒪᓗ ᑕᐃᒪᐃᖃᑦᑕᖅᓯᒪᓪᓗᑎᒃ, ᐅᕝᕙᓘᓐᓃᑦ 
ᒪᑐᔭᐅᒋᐊᖃᖅᑐᖃᕐᓂᖅᑲᑦ. 
 
ᑕᐃᒪᓕ, ᐊᕙᑎᓕᕆᔨᒃᑯᑦ ᐊᖏᔪᐊᓗᒻᒥᑦ ᐃᓱᒫᓘᑎᖃᓐᖏᑦᑐᖅ ᓯᑎᒃᑯᑦ ᐃᖃᓗᓐᓂ ᐊᐅᓚᓂᖏᓐᓂ 
ᓚᐃᔅᓯᑖᕈᑎᒥᓪᓘᓐᓃᑦ. ᐊᕙᑎᓕᕆᔨᒃᑯᑦ ᐃᓕᓴᖅᓯᕗ ᓯᑎᒃᑯᑦ ᐊᖏᔪᐊᓗᓐᓂᒃ ᐱᓕᕆᖃᑦᑕᖅᓯᒪᒻᒪᑕ 
ᐅᑭᐅᓂᒃ ᖁᓕᐅᓕᖅᑐᓂᒃ, ᐱᓗᐊᖅᑐᒥᑦ ᑭᓈᓗᖃᕐᕕᒻᒥᑦ ᐊᒻᒪᓗ ᐅᓗᕆᐊᓇᖅᑐᓂᒃ ᐊᐅᓚᑦᑎᓂᕐᒥᑦ, 
ᐊᒻᒪᓗ ᐱᐅᓯᕚᓪᓕᖁᔭᐅᓪᓗᑎᒃ ᐃᓚᖏᑦ ᐊᐅᓚᔾᔪᓯᕆᕙᑦᑕᖏᑦ. ᑕᐃᒪᐃᒃᑲᓗᐊᖅᑎᓪᓗᒍ, 
ᐊᖏᔪᐊᓗᓐᓂᑦ ᓱᓕ ᐱᓕᕆᐊᔅᓴᖃᕐᖓᑕ: ᐊᒥᓱᓂᓪᓗ ᓯᑎᒃᑯᑦ ᐊᐅᓚᓂᖏᑦ 
ᐱᐅᓯᕚᓪᓕᔾᔪᑎᖃᕈᓐᓇᕐᖓᑕ.  
 


